
Inngangur 

Höfundur þessarar skýrslu tók að sér þetta verkefni sem lokaverkefni í Rafiðnfræði við 

Háskólann í Reykjavík. Markmiðið er að hanna og teikna raflagnir í einbýlishús að Hvolstúni 17 

á Hvolsvelli. Húsið er ennþá í byggingu þegar þessi skýrsla er gerð og má vænta einhverja 

breytinga þegar líður á framkvæmdum húsins og verður tekið á því jafnóðum.  

Hannaðar verða raflagnir fyrir alla lágspennu, ljós, útiljós, tengla og rofa. Í smáspennu verða 

fjarskiptatenglar, loftnetstenglar og öryggiskerfi. 

Húsið er á tveimur hæðum með sambyggðri bílageymslu. Heildarstærð húsins er 250,6 𝑚2, 

þar af bílageymsla 47,5 𝑚2, íbúð á neðri hæð 144,0 𝑚2 og efri hæð 59,1 𝑚2. Húsið er 

steinsteypt, gólf, útveggir og loft. Útveggir verða einangraðir að utan með 100 mm steinull. 

Innveggir eru ýmist steinsteyptir eða léttir blikkstoðaveggir klæddir með gifsplötum og/eða 

krossviðsklæðning undir gifsklæðningunni. Neðri hæð telur forstofu, eldhús, stofu, 

sjónvarpshol, þvottahús, bílskýli, baðherbergi og tvö svefnherbergi. Efri hæð telur geymslu, 

bað, hjónaherbergi og fataherbergi.  

Frá uppafi í hönnunninni var ákveðið að reyna að hafa alla lýsingu í LED eða þá með allra 

minnstu orkunoktun. Var þá farið á stúfana að leita að ljósum sem væru helst þá með LED 

búnaði eða þá að hafa LED perur í þeim lömpum sem voru valdir. 

Helstu óskir verkkaupa voru að hafa ratljós á göngum, hafa mikið af tenglum og þriggja fasa 

tengil í bílskýli. Að öðru leyti vildi hann að hönnuður myndi ráða ferð með samþykki hans. 

 

  



5 
 

1. Lampar 

Lampi 1 

Charm 
Hangandi ljós Charm 
Litur: svart 
Stærð: H35cm Ø35cm 
Fæst í Rafkaup.  

 

 
Osram Parathom Classic Globe 
LED 9W E27 (60W) 
Litur er warm white 
806 lm 
2700 K 
Líftími peru er 15000 klst. 
Orkunotkun er 9 kW stundir á 1000 klst. 

 

 

Lampi 2 

Hoop  
Hangandi ljós Hoop MAX 40W E27 
Litur: sand svart 
Stærð: Ø14cm 

Fæst í Rafkaup 

 

 

Osram Parathom Classic A 
LED 6W E27 (40W) 
Litur er warm white 
470 lm 
2700 K 
Líftími peru er 25000 klst. 
Orkunotkun er 6 kW stundir á 1000 klst. 
 

 

 



6 
 

 

Lampi 3 

Loftljós IF Vulcano2 
ON-OK VULCANO2.1 
Innf. Djúpt hringlaga ljós 
Stillanlegt: 40° 
Þvermál: 116mm 
Hæð: 116mm  
Gatmál: 110mm  
Litur: Hvítur  
12V 

      Fæst í Rönning 
 
Osram Parathom advanced 
LED 4,9W MR16 (35W) 36° 
Litur er warm white 
350 lm 
3000 K 
Dimmanleg 
Líftími peru er 25000 klst. 
 
 
                                                  

Lampi 4 

Álprófíll Undirskápaljós 
Álprófíll 
LED SMD 5050 960Lum/m 

Fæst í Rafkaup 

 

 

 

LED borði 
Litur  er warm white 

 

 

 

 



7 
 

Lampi 5 

VALENCIA  
Hangandi ljós Kopar 
Mál: D320mm H280mm 
Efni: Málmur 
Framleiðandi: Belid, Svíþjóð 

Fæst í Rafkaup 

 
Osram Parathom Classic Globe 
LED 9W E27 (60W) 
Litur er warm white 
806 lm 
2700 K 
Líftími peru er 15000 klst. 
Orkunotkun er 9 kW stundir á 1000 klst. 

 
 

 

Lampi 6 

Fox 8X8 veggljós 
Veggljós Fox. G9 LED 2,5W (20W) 
Stærð: 8x8cm  
Fæst í Rafkaup. 

 

 

 

Osram Led Star Pin G9 
LED 2,5W G9 (20W) 
Litur er warm white 
200 lm 
2700 K 
Líftími peru er 15000 klst. 
Orkunotkun er 3 kW stundir á 1000 klst. 

Lampi 7 

FOCUS Ál 
Loftljós GU10 
Litur: burstað ál,  
Stærð: 11x10mm 
Fæst í Rafkaup 

 

 

 

Osram Parathom Advanced Par16 
LED 5,3W GU10 (50W) 
Litur er warm white 
350 lm 
2700 K 
Dimmanleg 
Líftími peru er 25000 klst. 

 

 

Lampi 8 

Hoop 

Hangandi ljós Hoop Max 40W E27 
Litur: sand hvítt 
Strærð: Ø14cm 
Fæst í Rafkaup 
 
 
 

 
Osram Parathom Classic A 
LED 6W E27 (40W) 
Litur er warm white 
470 lm 
2700 K 
Líftími peru er 25000 klst. 
Orkunotkun er 6 kW stundir á 1000 klst. 

Lampi 9 

HELI 1 SCREEN LED 
Innfellt ljóstvistaljós (LED) 
1W POWER LED 
Litir á lampa: hvítt 
DL2020412 3000K 
Fæst í Rafkaup 

 

 

Lampi 10 

LUMI LED IP44 
Loftljós Led LUMI IP44 IK10 með og án hreyfiskynjara 
Inni og útilampi innfelldur/neðaná 
Ljósgjafi 3000K (Warm White) RA80-89 
Þolir -20C°- +35C° 
Líftími 50.000h 

Fást í Rafkaup 

 

Lampi 11 

IMENE 
Speglaljós IMENE  6W LED (12led) 380lm 4200k 
Mál: L400 x b110 x h45 

 
 
 
 
 

 

Lampi 12 

 
 
Colorado 1-light 
Veggljós m/dimmir 
Volt/Vött 12V 4,9W MR16 
Efni: Málmur 
Mál: Ø:11cm, H:13cm 
Fæst í Rafkaup 

Osram Parathom advanced 
LED 4,9W MR16 (35W) 36° 
Litur er warm white 
350 lm 
3000 K 
Dimmanleg 
Líftími peru er 25000 klst. 
 
  
 
 

Lampi 13 

 
Útiljós á vegg 
Útiljós á vegg.  
LED 2,5W G9 (20W) 
Stærð: 10x10 
Litur: grátt               
 
 

 

 

Osram Led Star Pin G9 
LED 2,5W G9 (20W) 
Litur er warm white 
200 lm 
2700 K 
Líftími peru er 15000 klst. 
Orkunotkun er 3 kW stundir á 1000 klst. 

 

 
 

Lampi 14 
 

CIRCOLO LED IP65 

Loftljós Led CIRCOLO IP65 IK07 

Inni og útilampi 

Ljósgjafi 4000K (Cool White) 

Þolir -20C°- +35C° 

Líftími 35.000h 

CIRCOLO 30W 1400lm(95W) mál:Q430mm x h120mm 

AIRAM Finnland 

Lampi 15 
 

RONDO 250 
Hangandi Opalkúla gler stál  
LED 9W E27 
Q250mm x L1100mm 

Fæst í Rafkaup 
 
 
 

 

  
Osram Parathom Classic Globe 
LED 9W E27 (60W) 
Litur er warm white 
806 lm 
2700 K 
Líftími peru er 15000 klst. 
Orkunotkun er 9 kW stundir á 1000 klst. 

2. Yfirlit yfir raflagnir 

Eldhús og anddyri 

 

Í eldhúsi eru þrjá tegundir af lömpum og svo undirskápaljós í innréttingu. Það eru tveir 

hangandi lampar yfir barborði, tveir hangandi lampar yfir borði og svo fjögur innfelld spot 

ljós. Undirskápaljósin eru LED borðar sem eru í álprófíl sem gefa jafna og flotta birtu. Tenglar 

eru nokkrir í innréttingunni, sér tengill fyrir ískáp og uppþvottavél og svo tengill fyrir eldavél. 

Þrjá kveikingar eru í eldhúsi. Gólfhita í eldhúsi og stofu er stjórnað af hitastilli sem er 

staðsettur í stofu. 

Í anddyri eru tvö loftljós og eitt veggljós. Loftljós eru á sitthvorum samrofanum en veggljósið 

er á einföldum rofa. Tengill er við útidyrahurð 

Stofa og sjónvarpshol 

 

Í stofu eru þrjár tegundir af lömpum. Einn hangandi yfir borði, fjórir innfeldir með spot lýsingu 

og tvö veggljós. Tenglar eru í horni og undir veggljósi. Þrjár kveikingar eru í stofunni sem eru 

tengdar á tölfudimmer. Gólfhita í eldhúsi og stofu er stjórnað af hitastilli sem er staðsettur í 

stofu. 

Í sjónvarpsholi er eru fjögur spot ljós. Tenglar eru á bakvið þar sem gert er ráð fyrir sjónvarpi. 

Ljós í sjónvarpsholi eru stjórnuð af rofa dimmer.  

Gangur og þvottahús 

 

Á ganginum eru þrjá tegundir af lömpum. Fjögur loftljós, einn vegglampi við anddyri og tvö 

ratljós. Ryksugu tenglar eru á sitthvorum endanum. Tvær kveikingar eru á ganginum. Þrír rofar 

sem stjórna loftljósunum og sér rofi fyrir veggljósið í holinu. Ratljósin eru á föstum straum svo 

þau loga alltaf. Gólfhita á ganginum er stjórnað af hitastilli sem er staðsettur í holi. 

Í þvottahúsi eru tvö loftljós. Sér tenglar eru fyrir þvottavél og þurrkara. Ein kveiking sem er 

stjórnuð af samrofum  í þvottahúsi. 

Svefnherbergi 

 

Í svefnherbergjunum eru þrjár tegundir af lömpum. Einn hangandi lampi yfir skrifborði, fjögur 

innfelld spotljós og einn vegglampi hjá rúmi. Rofa dimmer sem stýrir birtumagninu á spot 

ljósunum, sér rofi fyrir ljós yfir skrifborðum og sér rofi fyrir leslampa hjá rúmi. Tenglar hjá 

skrifborðum og rúmum. Sér hitastillir er í báðum herbergjum sem stjórnar gólfhita í hvoru 

herberginu fyrir sig. 

Baðherbergi 

Í baðherberginu eru tvær tegundir af 

lömpum. Þrjú innfeld spot ljós og 

speglaljós. Rofa dimmer sem stýrir 

birtumagninu á spot ljósunum og sér 

kveiking fyrir speglaljósið. Tenglar eru 

við vask. Hitastillir er sér fyrir 

gólfhitann í baðherberginu. 

 

 



16 
 

Bílskýli 

 

 

Í bílskýlinu eru níu loftljós. Hér er aðaltaflan og vinstra megin við línuna er steypt loft en allt 

annað er hátt til lofts og í halla.  Mikið af tenglum og einn þriggjafasa tengill. Tvær kveikingar, 

önnur fyrir fyrstu lampalínuna og hin fyrir restina a lömpunum. Hitastillir er sér fyrir gólfhitann 

í bílskýlinu. 

Hjónaherbergi 

 

Í hjónaherbergi er eitt loftljós, tvö spot ljós og tvö lesljós. Tvær kveikingar, rofa dimmer er á 

loftljósinu og einnig á spot ljósunum. Tveir rofar við hjónarún sem virka á sitthvort lesljósið. Í 

fataherberginu er eitt loftljós sem er á rofa. Tenglar eru sitthvorum megin við hjónarúm, útí 

horni þar sem gert er ráð fyrir sjónvarpi og einnig inní fataherbergi. Hitastillir er sér fyrir 

gólfhitann í báðum herbergjum. 

Gangur, bað og geymsla 

 

Á gangi er eitt loftljós og tvö ratljós. Samrofar á sitthvorum endanum stjórna loftljósunum. 

Ratljósin eru á föstum straumi og loga því alltaf. Á baðherbergi eru tvö spotljós og eitt 

speglaljós. Rofa dimmer stjórna spotljósunum og sér rofi á speglaljósinu. Í geymslu eru tvö 

loftljós á rofa. Í stiga er eitt hangandi ljós og tvö ratljós. Hangandi ljósið er á samrofa á sitthvorri 

hæðinni og ratljósin á föstum straumi. Einn tengill er í geymslu, tenglar eru við vask í 

baðherbergi og ryksugutengill er á gangi. Sér hitastillir er í geymslu og líka á baði.  

3. Öryggiskerfi 

Hönnuður lagði til með að nota DSC öryggis- og innbrotakerfi frá Securitas. Hefur hann góða 

reynslu að því kerfi og er það einstaklega notendavænt. Er það fullkominn kostur fyrir heimili 

og smærri fyrirtæki. 

DSC (Digital Security Controls) er kandískt fyrirtæki sem hefur starfað frá árinu 1979 og eru 

þeir leiðandi á heimsmælikvarða í öryggiskerfum.  

Við kerfið er hægt að tengja allt að 64 rásir, 32 víraðar og 32 þráðlausar. Hægt er að 

svæðiskipta kerfinu í allt að 4 svæði þar sem það virkar eins og fjögur mismundi kerfi. Kerfið 

bíður uppá allt að 71 notendakóða og er hægt að forrita kerfið til að þjóna allskonar tilgangi. 

Við kerfið er tengt 7 amper stunda neyðarrafhlaða sem getur haldið kerfinu virku í allt að 24 

klukkustundir frá því að rafmagn fer að því. Sírena er tengd við kerfið sem hefur fráhrindandi 

áhrif ef innbrotsþjófur brýst inn eða vekur fólk ef það er sofandi ef eldur skyldi kvikna. Hægt 

er að tengja við það hreyfinema, hurðasegla, reykskynjara, vatnsnema, gasnema og hægt er 

að vakta nánast allt.  

Stjórnstöð 

Stjónstöð kerfisins og PC1832 móðurborð. 

Í þetta box koma allir kaplar og tengjast við 

móðurborðið. Einnig er neyðarrafhlaðan staðsett í 

þesum kassa. 

 

 

 

Talnaborð 

Á þessu talnaborði er kerfið sett á vörð. Svo þegar komið er heim er 

slegið inn notendakóðinn og er kerfið þá farið af verði. Þetta er 

staðsett við útihurð og byrjar það að pípa þegar gengið er í veg fyrir 

inngöngunema. 

Hreyfinemi 

Hreyfinemi sem setur kerfið í gang við umgang. 

 

 

 

 

Hurðasegull 

Innfelldur hurðsegull sem setur kerfið í gang ef hurð er opnuð. 

Einnig leyfir hann ekki kerfinu að fara á vörð ef til dæmis 

gleymist að loka einhverri hurð. 

 

 

 

Reyk- og hitaskynjari 

Reykskynjari sem er alltaf virkur og setur kerfið í gang ef hann 

nemur reyk. Einnig er hitanemi í eldhúsi sem er eins útlýtandi. 

Hægt er að endurstilla nemana með því að slá inn kóða og 

þrýsta á endurstillingu. 

 

Vatnsnemi 

 

Vatnsnemi sem er alltaf virkur og lætur vita ef hann nemur 

vatn. 

4. Verklýsing 

Raforkuvirki 

 

Almenn atriði 

Raflagnir eru ýmist innsteyptar, utanáliggjandi, fyrir ofan niðurtekin loft,  í 
strengjabökkum eða í gófdósum. Rafverktaka er ætlað að bjóða í verkið samkvæmt 
verklýsingu þessari ásamt útboðsteikningum. Verktaki skal kynna sér gögn annara 
verkþátta  þannig að hann fái heildarmynd yfir verkið. Jafnframt er verktaka bent á 
að kynna sér öll ákvæði “Útboðsskilmála 0 kafla” . 

Verksvið verktaka 

Verktaki skal leggja raflagnir og framkvæma þá vinnu sem lýst er í verklýsingu þessari 

og á teikningum. Verktaki skal leggja til og kosta alla vinnu, efni og tæki sem til 

verksins þarf til þess að skila verkinu fullunnu, með tækjum fullfrágengnum og 

tilbúnum til notkunar. Þetta gildir nema annars sé sérstaklega getið í verklýsingu 

þessari eða á teikningum. 

Magntaka                                           

Allt efni er talið og mælt (stk/m) af teikningum án tillits til rýrnunar, eða skilgreint 

sem heildartala þar sem verktaki metur umfang viðkomandi verkliðar út frá 

verklýsingu, teikningum og reynslu sinni.  Verktaki  skal því gera ráð fyrir rýrnun og 

ýmsum smáhlutum svo sem strengskóm og skrúfum í einingaverði viðkomandi 

þátta. 

Reglugerðir                           

Allt efni og vinna skal vera 1. flokks og uppfylla ákvæði Reglugerða um raforkuvirki og 

Tæknilegra tengiskilmála rafveitna. Allur rafbúnaður skal vera CE- merktur. Verktaki 

skal leggja fram staðfestingu á CE merkingu rafbúnaðar sé þess óskað. Framkvæmdir 

við heimtaugarlagnir skulu unnar í samráði Orkuveitu Reykjavíkur og Landssíma 

Íslands. Raflagnaefni og búnaður svo sem lampar skulu samþykktir af 

raffangaprófunum sem Neytendastofan viðurkennir.  Um reglugerðir o.þ.h. vísast að 

öðru leyti til hinna almennu tilboðs- og útboðsskilmála í útboðslýsingu.  

Eftirlit                     

Verkkaupi hefur sérstakan eftirlitsmann með verki verktaka og skal verktaki í einu og 

öllu framkvæma verkið í samráði við verkkaupa eða eftirlitsmann hans og tilkynna um 

lok eftirfarandi verka, með nægum fyrirvara, sem hér segir: 

 

a)  Lagningu pípna í jörð.  

b) Lagningu pípna í veggi og loft, áður en veggjum og loftum er lokað. 

c) Verkið allt til fullnaðarúttektar. 
 

Verktaki fari vel yfir skýringarmyndir sem fylgja teikningasetti og framkvæmi verkið í 

einu og öllu eftir þeim teikningum. Allar breytingar og frávik skal bera undir verkkaupa 

eða fulltrúa hans. 

 

Samræming verka. 

Rafverktaki skal skuldbundinn samræmingu byggingarstjóra á vinnu verktaka í húsinu. 

Ber verktaka að leitast við að ljúka þeim áföngum síns verks, sem binda aðrar 

framkvæmdir í húsinu, þannig að ekki standi á raflögnum. Teikningar eru táknrænar 

og sýna í aðalatriðun hvers óskað er. Verktaki skal kynna sér allar teikningar sem og 

verklýsingu annarra verkþátta (lagnir, loftræsting m.m.) og annast samræmingu með 

viðkomandi verktaka ef nauðsyn krefur. Beri verklýsingu og teikningum  ekki saman, 

skal verkkaupi ákvarða, eftir hverju skuli fara.  

Til nánari skýringar:  

Vanti eitthvað á teikningar, sem verklýsing skilgreinir, skal farið eftir verklýsingunni. 

þar sem skortir á í verklýsingunni skulu teikningar ráða. Samþykki verkkaupa skal fá 

fyrir öllum frávikum frá teikningum. Verktaki skal merkja inn á teikningar allar 

breytingar, sem gerðar verða og skal hann við lúkningu verksins afhenda 

eftirlitsmanni verkkaupa eitt eintak af  breyttum teikningum.  

Heimtaug og raforkugjöld. 

Í húsinu er 3x50A heimtaug.  

Prófanir og úttekt. 

Verktaki skal sannprófa að verkinu fullkláruðu, að allar raflagnir og stjórntæki vinni 

rétt í öllum  atriðum.  Prófanir skulu gerðar í samráði við eftirlitsmann verkkaupa.  

Fullnaðarúttekt Orkuveitu, skoðunarstofu, eldvarnareftirlits m.m. skal lokið, þegar 

verkið er afhent verkkaupa.  Úttektir verkkaupa koma á engan hátt í stað úttektir  

löggiltrar skoðunarstofu. 

Vinnubrögð. 

Vinna og frágangur rafverktaka skal uppfylla kröfur Neytendastofu, 

Brunamálastofnunar ríkisins, Landssíma Íslands og Eldvarnareftirlits á svæðinu.  

Rafbúnaður skal vera viðurkenndur af raffangaprófun, viðurkenndri af 

Neytendastofu. 

Reglugerðir og vinnubrögð 

Allt efni, vinna og frágangur skal vera 1. flokks og uppfylla ákvæði Reglugerðar um 
raforkuvirki og Orkuveitu Reykjavíkur (OR) og Neytendastofu. Raflagnaefni og 
búnaður þess, svo og öll tæki og lampar skulu samþykktir af raffangaprófunum sem 

Neytendastofa viðurkennir. Um reglugerðir o.þ.h. vísast að öðru leyti til hinna 
almennu tilboðs- og útboðsskilmála í útboðslýsingu. 
 
Verktaki sem tekst þetta verk á hendur, ber fulla ábyrgð á því gagnvart verkkaupa og 
OR. Verktaki skal tilkynna verkið til OR. Verktaki skal einnig uppfylla kröfur 
Brunamálastofnunar ríkisins, Landssíma Íslands og Vinnueftirlits ríkisins um frágang 
lagna og búnaðar. 
 
Allt raflagnaefni og rafbúnaður skal fullnægja staðli CEE og IEC. Sérstaklega skal tekið 
fram að plastefni skulu vera brunatreg samkvæmt staðli IEC. 
 
 

Eftirlit 

Verkkaupi hefur sérstakan eftirlitsmann með verki verktaka og skal verktaki í einu og 
öllu framkvæma  verkið í samráði við verkkaupa eða eftirlitsmann hans. 
 
Rafverktaki skal vera skuldbundinn samræmingu byggingarstjóra á vinnu verktaka í 
húsinu. 
 
Ber verktaka að leitast við að ljúka þeim áföngum síns verks, sem binda aðrar 
framkvæmdir í verkinu, þannig að ekki standi á raflögnum. 
 

Úttekt 

Verktaki skal sannprófa að verkinu fullunnu, að allar raflagnir og stjórntæki vinni rétt 
í öllum atriðum. Prófanir skulu gerðar í samráði við eftirlitsmann verkkaupa. 
 
Verktaki skal sækja um öll tilskilin leyfi, úttektir og samþykki sem nauðsynleg eru við 
framkvæmd verksins, svo sem lagnaleyfi, heimtaug og samþykkt vegna botnúttektar 
byggingarfulltrúa á verkinu. Allur prófunarskyldur rafbúnaður skal vera samþykktur 
af raffangaprófun og Neytendastofu. 

Upplýsingar og uppdrættir 

Allir uppdrættir eru táknrænir og sýna í aðalatriðum hvers óskað er. Verktaki skal 
kynna sér aðstæður á staðnum og alla uppdrætti og verklýsingar og annast 
samræmingu ef nauðsyn krefur. Beri verklýsingu og teikningum ekki saman, skal 
verkkaupi ákvarða, eftir hverju skal fara. Fá skal samþykki verkkaupa eða 
umsjónarmanns hans fyrir öllum frávikum frá uppdráttum. 
 
Verktaki skal færa inn á teikningar allar breytingar, sem gerðar eru eftir að verkið er 
hafið og skila verkkaupa einu eintaki af leiðréttum teikningum í seinasta lagi 7 dögum 
eftir verklok. Gæði leiðréttinganna þarf að vera sú sama og sjálfra teikninganna þ.e. 
allar línur gerðar með reglustiku en í rauðum lit. Verktaki skal útvega upplýsingar um 
öll tæki, sem hann leggur til og afhenda verkkaupa. 

Ef gerðar eru breytingar sem verkkaupa er ekki kunnugt um fyrir verklok, sem veldur 
því að breyta þarf teikningum, skal verktaki bera allan þann kostnað á þeim hluta við 
gerð reyndarteikninga sem eru nauðsynlegar vegna úttektar skoðunarstofu. 

Magntaka 

Allur kostnaður við fullnaðarfrágang skal vera innifalinn í einingarverði. Magntölur 
eru leiðbeinandi “netto”-magn (stk., metrar o.s.f.v), mælt af teikningum, en 
afskurður, rýrnun og allt tengingar- og lagnaefni sem þarf til að verkið verði 
fullfrágengið, skal vera innifalið í einingarverðum. 

 

 Kaplar:   
 Cat5e m 390 

 Vír 1,5q m 1674 
 Vír 2,5q m 143 
 Vír 4,0q m 21 
 Vír 6,0q m 22 
 Coax m 26 

    
    

    

 Töfluefni:   
 Töfluskápur  650X800 stk 1 

 Sjálfvar 10A stk 8 
 Sjálfvar 13A stk 4 

 Sjálfvar 16A stk 4 
 Sjálfvar 25A stk 1 
 Neozed  varrofi 63A stk 1 
 Neozed vör 63A Stk 3 
 Lekaliði 63A/30 mA stk 3 
 N skinna stk 3 
 PEN skinna stk 1 
 Töfludimmer stk 3 
 Sólúr stk 1 
    

 
    

 Lagnaleiðir:   
 Rör 16 mm m 600 
 Rör 20 mm m 350 
 Rofadósir stk 140 
 Loftadósir stk 34 
 Einfaldir rofar stk 12 
 Samrofar stk 7 
 Krossrofar stk 1 
 Rofar m. dimmer stk 4 
 Þrýstirofar stk 3 

 Tenglar stk 49 

 Thermostat stk 9 
  
 

 

 

 
 
 

Lampaplan:   
 Hangandi ljós Charm Max stærra E27 stk 2 
 Hangandi ljós Charm Max lítið E27 stk 2 
 Álprófíll undirskápaljós, led borði m 6 
 Valencia E27 Kopar  stk 1 
 Fox 8X8 veggljós G9  stk 3 
 Focus ál stk 5 

 Hoop E27 stk 2 
 Heli 1 screen led 1W  stk 6 
 Lumi led ip44   stk 13 
 Imene 6W led Stk 2 
 Colorado 1-light 35W stk 4 

 Útiljós á vegg RL226-1013 stk 5 
 Circolo LED IP65 stk 2 
 Rondo 250 stk 1 
  
    

 Innbrotaviðvörunarkerfi:   
 Stjórnstöð  stk 1 

 Talnaborð  stk 1 
 Hurðasegull stk 4 
 Sírena stk 2 
 Vatnslekanemi stk 3 
 Hreyfirskynjari  stk 8 
 Stjórnstöð stk 1 
 Reykskynjari stk 11 
 Hitaskynjari stk 1 
    

 Síma og loftnetslagnir   
 Cat5 tenglar stk 14 
 Loftnetstenglar stk 2 

Raflagnir í steypu 

Sökkulskaut, jarðtengingar og spennujöfnun 

Ganga skal frá sökkulskauti í viðbyggingu eins og sýnt er á teikningum og  lýst í texta 

hér að neðan. Tvö neðstu járnin skal binda saman með klemmum. Tekin eru tvö járn 

upp úr sökklum eins og sýnt er á teikningu, inn í innsteyptan tengikassa 

(300x300x150mm) sem verktaki kemur fyrir. Í tengikassann skal verktaki koma fyrir 

koparskinnu (spennujöfnunarskinnu), samanber frágang Tæknilegra Tengiskilmála 

(TT).  Frá tengiboxinu skal leggja 25mm rör  að aðaltöflu.      

 

Magntölur 

Magntölur eru metrar á sökkli mældir á teikningu. Innifalið í metraverði er allt efni 

(þ.m.t. klemmur),  vinna og tæki við að fullganga frá sökkulskauti. 

Pípur í jarðvegi 

Verktaki skal leggja inntakspípur inn í bygginguna fyrir  lóðalýsingu, heimtaugar, 

ídráttarrör fyrir ljósleiðara og tölvulagnir ásamt öðrum pípum sem fram koma á 

teikningu.  Pípur skulu vera heildregnar plastpípur af  vandaðri gerð.  Miðað er við 

PEH pípur frá  Reykjalundi eða sambærilegar pípur.  Pípur skulu þannig lagðar, að vatn 

geti ekki runnið eftir þeim inn í húsið.  Allar beygjur á pípur skulu vera jafnar og góðar, 

ekki skal yfirstíga uppgefinn beygjuradíus þeirra. Til varnar óhreinindum skal pípum 

lokað með þar til gerðum tappa eða hettu um leið og þær eru lagðar.  Inntakspípur 

skulu lagðar á a.m.k. 700 mm. dýpi. Um fjölda  pípna, gildleika og legu, vísast til 

uppdrátta. Allar ónotaðar pípur skulu ídregnar með minnst 1mm gildri nælontaug.  

 

Magntölur: 

Magntölur pípna  eru mældar í metrar mældir á teikningum.  Innifalið skal vera, 

beygjur, mælingar, samsetningarhólkar, aðvörunarborði,söndun gröftur og fylling 

ásamt fullnaðarfrágangi. Göt  í gegnum steypta veggi fyrir heimtaugarpípur skulu 

innifaldar í 4einingaverði. 

Pípur og samskeyti í steypu 

Pípur skulu vera plastpípur af viðurkenndri og vandaðri gerð. Pípur skulu vera þannig 

gerðar svo og búnaður þeirra að einangrun tauga geti ekki skaddast innan í pípum 

eða af skörpum brúnum í pípuendum við ídrátt. Til varnar því, að taugar skaddist af 

skörpum brúnum, skal snara vel úr pípuendum. Í alla töflukassa, tengikassa og 

gegnumdráttarkassa skal setja töflustúta (t.d.  "Fibo"). Til varnar óhreinindum skal 

öllum pípum upp úr loftum og veggjum lokað með þar til gerðum plasttappa um leið 

og þær eru lagðar.  Verja þarf  samskeytabúnað þannig, að steypa geti ekki gengið  

inn í pípur eða dósir þegar múrað er eða steypt. 

Nota skal litaðar pípur í lagnir: 

Gul/hvítar fyrir lágspennulagnir 

Rauðar fyrir öryggiskerfi og brunaviðvörunarkerfi 

Bláar fyrir síma-, tölvulagnakerfi  og aðrar smáspennulagnir. 

Samskeytibúnaður pípna skal vera úr plasti. Nota skal samtengingarhólka með 

málmfjöður.  Pípur í gólfílögn skulu vera nægilega djúpt lagðar til að ílögn yfir pípum 

springi ekki. Pípur skulu  spenntar niður með 1.5 m millibili. Spennum skal  fest með 

naglaskotum í steingólfið. Við beygjur skulu pípur spenntar með enn minna millibili.  

Til varnar því, að taugar skaddist af skörpum brúnum, skal snara vel úr pípuendum. 

Allar ónotaðar pípur skulu ídregnar með minnst 1mm gildri nælontaug. Til að forðast 

árekstra við önnur kerfi hússins, er rafverktaka bent á að kynna sér vandlega öll gögn 

annarra hönnuða.  Þar sem bora þarf í steypu fyrir rörum skal þess vandlega gætt að 

framkvæmdin raski ekki burðarþoli byggingar. 

 

Magntölur: 

Magntölur pípna  í steypu eru mældar í metrum á teikningum. Innifalið skal vera 

nipplar, beygjur, mælingar fyrir niðurbeygjum samsetningarhólkar, plötustútar, 

festingar, skurður í einangrun,  borun í steypu og vikurfræsing. Boranir skulu vera 

innifaldar í einingaverði pípna. Þess skal gætt að borgöt séu ekki stærri en nauðsyn 

krefur (Þvermál rörs). 

Dósir í steypu 

Dósir skulu vera úr plasti af vandaðri gerð. Loftdósir hafi skrúfufestingu fyrir lok eða 

lampa. Rofa- og tengladósir hafi skrúfufestingu fyrir  viðkomandi tæki.  

Framkanntur dósar skal falla slétt við vegg eða loft. Vanda skal ísetningu dósa og 

ganga tryggilega frá aðkomandi pípum í dósir. Allar dósir skulu vera sléttar við 

endanlegan vegg, gólf eða loftflöt. Öllum dósum ber að skila með loki eða tæki, eins 

og við á hverju sinni.  

Magntölur: 

Magntölur dósa og klossa eru stykki talin af teikningum. Einingaverð  eiga við 

fullfrágengnar dósir og klossa frágengnum í steypu. 

Raflagnir  - frágangur 

Spennujöfnun 

Lagningu sökkulskauta í steypu tilheyra verklýsingu steypulagna. Verktaki skal sjá um  

tengingu spennujöfnunarvírs inn á spennujöfnunarskinnur, og koma 

spennujöfnunarskinnum fyrir eftir þörfum. Spennujöfnunarvír og langing hans frá 

tengistað sökkulskauts og annarra spennujöfnunarskinna að töflum er magntekin 

undir liðnum “Raftaugar og strengir”. Tengja skal saman inntök heits og kalds vatns 

og það síðan tengt spennujöfnunarskinnu. Verktaki skal spennujafna alla leiðandi 

hluta í töflum sem rafbúnaður er festur í. Þetta á við um  vatnslagnir og aðra leiðandi 

hluti. Sjá nánar í Reglum um skoðum raforkuvirkja.   

 

Magntölur 

Magntölur eru heild og fjöldi tenginga talin af teikningum og magnskrá. Innifalið er 

allt efni og vinna til að fullganga frá verkinu. 

Pípur og samskeyti í léttum veggjum og lofti og utanáliggjandi 

Pípur í léttum veggjum og í niðurteknum loftum skulu vera plastpípur af  viðurkenndri 

og vandaðri gerð. Pípur skulu vera þannig gerðar svo og búnaður þeirra að einangrun 

tauga geti ekki skaddast innan í pípum eða af skörpum brúnum í pípuendum við ídrátt. 

Til varnar því, að taugar skaddist af skörpum brúnum, skal snara vel úr pípuendum. Í 

alla töflukassa, tengikassa og gegnumdráttarkassa skal setja töflustúta (t.d.  "Fibo").  

Til varnar óhreinindum skal öllum pípum upp úr loftum og veggjum lokað með þar til 

gerðum plasttappa um leið og þær eru lagðar.  Verja þarf  samskeytabúnað þannig, 

að steypa geti ekki gengið  inn í pípur eða dósir þegar múrað er eða steypt. 

 

Nota skal litaðar pípur í lagnir: 

Gul/hvítar fyrir lágspennulagnir 

Rauðar fyrir öryggiskerfi og brunaviðvörunarkerfi 

Bláar fyrir síma-, tölvulagnakerfi  og aðrar smáspennulagnir. 

Ál fyrir lagnir í bílgeymslu. 

Samskeytibúnaður plastpípna skal vera úr plasti. Nota skal samtengingarhólka með 

málmfjöður.  Pípur í gólfílögn skulu vera nægilega djúpt lagðar til að ílögn yfir pípum 

springi ekki. Pípur skulu  spenntar niður með 1.5 m millibili. Spennum skal  fest með 

naglaskotum í steingólfið. Við beygjur skulu pípur spenntar með enn minna millibili.  

Pípur skulu vera þannig gerðar svo og búnaður þeirra að einangrun strengja geti ekki 

skaddast innan í pípum eða af skörpum brúnum í pípuendum við ídrátt.  Til varnar því 

að taugar skaddist af skörpum brúnum, skal snara vel úr pípuendum. Allar ónotaðar 

pípur skulu ídregnar með minnst 1mm gildri nælontaug.  Til að forðast árekstra við 

önnur kerfi hússins, er rafverktaka bent á að kynna sér vandlega öll gögn annarra 

hönnuða. 

 

Magntölur: 

Magntölur plastpípna  eru mældar í metrum á teikningum, ekki er gerður 

greinamunur á pípum lögðum í vegg eða loft, hlaðna eða létta veggi.  Innifalið skal 

vera nipplar, beygjur, mælingar fyrir niðurbeygjum samsetningarhólkar, plötustútar, 

festingar, skurður í einangrun í trégrind og vikurfræsing. Þar sem bora þarf í steypu 

fyrir rörum skal þess vandlega gætt að framkvæmdin raski ekki burðarþoli byggingar. 

Boranir skulu vera innifaldar í einingaverði pípna. Þess skal gætt að borgöt séu ekki 

stærri en nauðsyn krefur (Þvermál rörs). Álpípur eru magnteknar sérstaklega. 

Dósir í létta veggi og loft 

Dósir skulu vera úr plasti af vandaðri gerð. Loftdósir hafi skrúfufestingu fyrir lok eða 

lampa. Rofa- og tengladósir hafi skrúfufestingu fyrir  viðkomandi tæki. Öllum 

sýnilegum dósum skal blindlokað. Blindlokin skulu vera skrúfuð á dósirnar og skulu 

dósir og lok vera samstætt efni frá sama framleiðanda.  Blindlok skulu falla slétt við 

vegg eða loft.  Dósir í léttum veggjum og loftum skal vandlega fest með skammbitum 

eða á annan hátt.  Vanda skal ísetningu dósa. Allar dósir skulu vera sléttar við 

endanlegan vegg, gólf eða loftflöt. Öllum dósum ber að skila með loki eða tæki, eins 

og við á hverju sinni.  Dósir utanhúss skulu vera  vatnsheldar a.m.k . IP54, 

trefjaplastdósir.  

 

Magntölur: 

Magntölur dósa eru stykki talin af teikningum. Einingaverð  eiga við fullfrágengnar 

dósir. 

 

Bruna- og hljóðþéttingar 

Verktaka er skylt að sjá til þess að brunaþétting verði sett í þau göt sem hann 

hefur borað svo og í þau göt sem eru á teikningu og eru notuð fyrir strengi á milli 

hæða og brunahólfa.  Miðað er við að göt verði fyllt með steinull og þakin með 

þankítti viðurkenndu af Brunamálastofnun Íslands sem brunaþétt. Brunaþétting 

skal að lágmarki vera sú sama og veggurinn, loftið eða gólfið sem hún er í. Ef 

verktaki þarf að bora göt á milli lagnasvæða skal miða við að öll göt passi fyrir 

viðkomandi pípustærð og þurfi því ekki að loka þeim sérstaklega fyrir hljóð eða 

bruna. Óski verktaki eftir að nota stærri göt þá skulu allar þéttingar vera 

innifaldar í einingaverði fyrr borun á götunum (liðurinn hér á undan). Þess skal 

gætt að setja hljóðþéttingar við aðrar þær aðstæður sem við á á hverjum stað, 

þessar hljóðþéttingar skulu vera jafngóðar og veggurinn, loftið eða gólfið þar 

sem hætta er á að hlóðþétting sé skert. Sjá kafla arkitekts um hljóðeinangrun. 

Magntölur: 
Magntölur eru stykki talin af teikningum. Innifalið er efni og vinna við 
fullnaðarfrágang. 

 Hljóðþéttingar eru ekki magnteknar sérstaklega, hljóðþéttingar skulu reiknuð 
inn í verð viðkomandi verkþátta. 

Töfluskápar 

Almenn atriði 

Verkkaupi skaffar aðaltöflu í bílskýli. Verktaki skal útvega allt nauðsynlegt efni í 

töfluna samkvæmt teikningum og magnskrá. Innifalið skal vera mælingar, spjöld, lok, 

festingar, merkingar, undirbygging, vírarennur og lok.  Rafbúnaður í töfluskápa er 

talinn með öðrum verkliðum.  Stærð skápa kemur fram í magntöluskrá og skulu þeir 

vera úr málmi og varðir gegn tæringu.  Þess skal gætt að staðsetningar séu í samræmi 

við teikningar.  Innifalið skal vera allt nauðsynlegt smáefni sem þarf til 

uppsetningarinnar. Miðað er við einingaskápa frá viðurkenndum aðilum, CE 

merktum.  Skápar skulu að öllu leiti lausar við ryk og önnur óhreinindi, áður en 

búnaður er settur í.  Nota skal nippla við inntök í alla skápa, eða nota til þess ætlaða 

flangsa með gúmmímottum.  Allir hlutir í töflu s.s. vör, liðar, raðklemmur, greinar og 

kvíslar skulu greinilega merktir. Greinar og kvíslar skulu merktar og númeraðar  skv. 

einlínumyndum.  Ekki skal nota plastbönd með áþrykktum stöfum (Dymo).  Verktaki 

skal setja smækkaða mynd af einlínumynd þrykkta í plast á innanverða töfluhurð 

hvers töfluskáps. Festa skal myndina smekklega á hurðina.  Öll töfluvinna skal vera 

snyrtileg og fagmannlega unnin. Vírar leggist í lokuðum plastbökkum, eða eftir öðrum 

sambærilegum leiðum sem auðvelt er að komast í. Ganga  skal fagmannlega frá öllum 

endum. Allur vír í töflum skal vera fínþættur, mjúkur töfluvír. Á vírenda skal setja 

klemmda vírhólka áður en þeir eru tengdir.  Ekki skal setja nema eina taug undir 

hverja  skrúfu í núll- og jarðskinnu. Allar nauðsynlegar skinnur fyrir P, PE, PEN skulu 

innifalda í þessum verklið. 

Aðaltafla T0.0 er staðsett bílskýli.  Miða skal við að tafla sé skápur með innkomandi 
rofa og mælingu, stærð u.þ.b.  2000x550x275mm. Taflan skal vera einingaskápur. 
Skilrúm úr ljósbogaþolnu efni, skal loka á milli hólfa.   Í töfluna kemur aðalvarrofi, 
mælir og kvíslvör. Aðkomandi strengir koma bæði að ofan og að neðan. 
 
Aðrir skápar eru minni, innfelldir að öllu eða hálfu leiti. Innfelldir skápar skulu vera 
með málmloki og ramma. Stærðir koma fram í magntöluskrá. 
 

Magntölur: 

Magntölur eru stykki talin á teikningum. Innifalið skal vera mælingar, spjöld, lok, 

festingar, merkingar, undirbygging, vírarennur, straumskinnur og lok.  Rafbúnaður í 

töfluskápa er talinn með öðrum verkliðum.    

Rafbúnaður í töfluskápum 

Í skápum skal koma fyrir þeim búnaði og  tækjum sem sýnd eru á uppdráttum og/eða 

er getið er um í lýsingu þessari. Skulu þeir vera vel rúmir (50% stærri) og skal vera 

auðvelt að bæta í þá ef þurfa þykir síðar. Núll og jarðskinnur skulu settar, eftir því sem 

við á, miðað við þann búnað, sem tengja þarf. Ekki  skal setja nema eina taug undir 

hverja skrúfu núll  og jarðskinnu. 

Raforkumæling 

Verktaki skal koma mæli fyrir í sérstöku hólfi í samráði við OR. Innifalið hjá verktaka 
skal vera tenging á öllu efni fyrir raforkumælingu í aðaltöflu, samskipti við OR og 
útvegun búnaðar.  

 

Magntölur 

Magntölur miða við fullfrágenginn búnað, allt nauðsynlegt smáefni, tæki og búnaður 
til að ganga endanlega frá verkþætti skal innifalinn í verðtilboði. 

 Merkingar. 

Innifaldar eru allar merkingar. Alla skápa skal merkja með skiltum úr hvítu harðplasti. 

Stafir skulu vera svartir.  Merking fyrir rofa og mæla skal skrúfa snyrtilega við hlið 

þessara tækja. Merkja skal öll tengibretti og vírenda, skv. endanlegri hönnun.  

 

Magntölur 

Merkingar eru mældar sem heild. 

Álagsvarrofar 

Kvíslrofar í greinitöflum að og með 63A skulu vera Neozed varrofar. Stærri rofar skulu 

vera gripvarrofar.  Þar sem við á skulu vör fylgja varrofum, stærðir vara eru skv.  

einlínumyndum. 

 

Magntölur 

Magntölur eru stykki talin af einlínumyndum. Innifalið skal vera festingar, tengingar, 

strengskór og annað sem til tengingar þarf. 

Sjálfvör 

Sjálfvör skulu vera frá viðurkenndum framleiðanda. Sjálfvör til og með 50A séu með 
yfirálags- og 10kA skammhlaupsvörn. Fleirpóla greinar eiga að setja sjálfvarið út ef 
einn póll verður yfirlestaður. 

 

Magntölur 

Magntölur eru stykki talin af einlínumyndum.  Innifalið skal vera festingar, tengingar,  

strengskór og annað sem til tenginga þarf. 

Lekastraumsrofar  

Lekastraumsrofar skulu allir vera gerðir fyrir 40-63A  málstraum og 0,03A lekastraum 
nema annað sé getið á einlínumyndum. 
Vör, rofar, raðklemmur og taugar skulu allar,  þannig merktar, t.d. með tölu og 
bókstöfum, að  auðvelt sé að sjá hvar hver taug á að tengjast og  fyrir hvað viðkomandi 
taug er. 
 
Magntölur 

Magntölur eru stykki talin af einlínumyndum.  Innifalið skal vera festingar, tengingar,  

strengskór og annað sem til tenginga þarf. 

 

 

 

Gegnumdráttar- og tengikassar. 

Setja skal upp tengikassa samkvæmt teikningu og magntöluskrá og koma stærðir 
þeirra fram þar. Gert er ráð fyrir að tengikassar séu plast eða málmkassar, með 
skrúfuðu loki. Lok innfelldra tengikassa skal falla slétt að endalegum veggfleti.  
 
Magntölur:  
Tengikassi fullfrágenginn, innfelldur eða utanáliggjandi eftir því sem við á. 

Rofar  

Rofar skulu vera samkvæmt tilmælum arkiteks, úr höggþolnu, óbrjótanlegu efni. Nota 

skal raðefni þar sem það á við. Rofar skulu vera fyrir a.m.k 10A málstraum miðað við 

230V spennu og 50 rið sé annars ekki getið á teikningum. Rofar skulu vera alinnfelldir 

og skrúfaðir í dósir nema annars sé getið.  

 

Magntölur: 

Magntölur eru stykki talin af teikningum.  Innifalið er uppsetning, tenging og 

fullnaðarfrágangur. 

 Tenglar 

Tenglar skulu vera frá sama framleiðanda og rofar þ.e tilheyra sömu línu og hafa sama 

lit, nota skal raðefni þar sem það á við, sama gildir um tenglastokka. Rafmagnstenglar 

skulu vera gerðir fyrir a.m.k. 16A málstraum miðað við 230V og 50 rið. Tenglar skulu 

vera alinnfelldir, nema annars sé getið. Tenglarnir skulu vera alinnfelldir tenglar eða 

samsvarandi. Tenglar skulu skrúfaðir í dósir.  Klær skulu fylgja tenglum sem eru stærri 

en 16A. Tenglar eru magnteknir sem raðefni. 

Síma/tölvutenglar skulu vera af RJ45 og lok og rammar af sömu gerð og 
rafmagnstenglar. Símatenglar/tölvutenglar eru magnteknir undir öðrum verklið. 
  

Magntölur: 

Magntölur eru stykki talin af teikningum. Innifalið er uppsetning, tenging og 

fullnaðarfrágangur. 

Raftaugar og strengir 

Raftaugar skulu vera plasteinangraður eirvír. Einangrun skal fullnægja kröfum 

Neytendastofu.  Nota skal mismunandi liti fyrir fasataugar, en þó þannig að sami litur 

haldist fyrir sama fasa allstaðar í raflögninni.  Allar leiðslur skulu litamerktar 

samkvæmt  Reglugerð Neytendastofu.  Snúrur/lausataugar skulu ekki vera grennri en 

1.5 mm², en annars þola þann málstraum sem getið er á tengimyndum. 

  

Plaststrengir sem lagðir eru frá töflum eða tengikössum skulu merktir viðkomandi 

kassa og greinanúmeri, þannig að séð verði við báða enda hvers strengs hvaðan 

viðkomandi strengur kemur. Miðað er við tregbrennanlega strengi af gerðinni NYM 

eða EKK- (FKK-).  

Almennt er að strengur sé dreginn í fyrstu dós frá töfluskápum, og síðan er ídráttur 

vírs í pípum (ljósalagnir).  

 

Um gerð strengja og gildleika tauga vísast til einlínumynda af töflum og lögnum. 

 

Strengir fyrir sérkerfi eru taldir undir viðkomandi verkþætti. 

 

Magntölur 

Vír er lengdarmetrar af pípum margfaldaðar með 4.5 þar sem 1.5 mm² vír er notaður.  

Þar sem sverari vír er notaður er miðað við lengdarmetra af pípum  margfaldaður 

með vírafjölda í pípum.  

 

Strengir eru metrar mældir af teikningum og einlínumyndum. Innifalið  er ídráttur, 

lagning, tæki m.m. endabúnaður, tengingar fylgja viðkomandi endabúnaði. 

Víra - og raðtengi  

Nota skal viðurkennd víra tengi í dósum t.d. 6 víra tengi frá Reykjalundi, eða stungin 

Wago tengi. Tengilistar skulu hæfa þeim taugum sem þeim er ætlað. 

Magntölur 

Verktaki áætlar út frá teikningu fjölda víra tengja í verkinu.  Í magntöluskrá er fjöldinn 

gefinn upp sem heild. Möguleiki er að finna fjölda víratengja  með því að margfalda 

fjölda dósa, sem vír er samtengdur í með 4,2. 

 

 

Lampar og tæki. 

Almenn atriði 

Verktaki skal fá samþykki lýsingarhönnuðar og arkiteks fyrir öllum lömpum sem hann 

skaffar samkvæmt verklýsingu. Litarhitastig flúrpera skal vera u.þ.b. 3000 gráður 

Kelvin. Litur lampa skal vera grár. Lampar skulu vera stífir þannig að ekki sé hætta á 

að þeir vindist. Lampar skulu viðurkenndir af prófunarstofnun sem viðurkennd er af 

Neytendastofunni.  Lampafestingar í stein skulu vera múrboltar, en ekki plasttappar. 

Þar sem því er við komið eiga lampar að koma beint á dósir, skulu dósir og lok vera í 

samræmi við það. Allir lampar skulu hafa fengið samþykki raffangaprófunar til  

notkunar á þeim stöðum og við þær aðstæður, sem  þeim eru ætlaðar.  Í hverjum 

lampa skal vera merki, er segir til um hve stóra peru setja megi í lampann. Perur í 

stærðum eins og sýnt er í lampaskrá skal setja í alla lampa. Rafverktaki skal setja nýjar 

perur í alla lampa eigi fyrr en viku áður en verkinu er skilað, og skal hann gera 

eftirlitsmanni aðvart þar um, áður en þetta er gert.  

 
  

Magntölur: 
Miðað er við fullnaðarfágagn búnaðar, uppsettum og tengdum. 

Lampar: 

Lampi nr. 1:  

Hangandi ljós Charm 

Staðsetning: Fyrir ofan eldhúsborð í eldhúsi 

Pera: Osram Parathom Classic Globe 

          LED 9W E27 warm white 

Fjöldi: 2 stk 

 

Lampi nr. 2:  

Hangandi ljós Hoop 

Staðsetning: Fyrir ofan barborð í eldhúsi 

Pera: Osram Parathom Classic A 

          LED 6W E27 warm white 

Fjöldi: 2 stk 

 

 

Lampi nr. 3: 

Loftljós IF Vulcano2 

Staðsetning: Víðsvegar um húsið. Gert ráð fyrir í steyptri plötu. 

Gatastærð er 110mm 

Pera: Osram Parathom Advanced 

          LED 4,9W MR16 warm white 

Fjöldi 26 stk 

 

Lampi nr. 4:  

Álprófíll undirskápaljós með led borða 

Staðsetning: Undir eldhúsinnréttingu 

Lengd: 6 m 

Lampi nr. 5:  

Hangandi ljós Valencia. Kopar  

Staðsetning: Fyrir ofan sófaborð í stofu 

Pera: Osram Parathom Classic Globe 

          LED 9W E27 warm white 

 
Fjöldi: 1 stk 

 
 
Lampi nr. 6:  

Veggljós. Fox 8X8  

Staðsetning: Á nokkrum stöðum á neðri hæð 

Pera: Osram Led Star Pin G9 

          LED 2,5W G9 warm white 

Fjöldi: 3 stk 
 
 
 
Lampi nr. 7: 

Loftljós. Focus Ál 

Staðsetning: Á göngum um húsið 

Pera: Osram Parathom Advanced Par16 

          LED 5,3W GU10 warm white 

Fjöldi 5 stk 

 

Lampi nr 8:  

Hangandi ljós. Hoop 

Staðsetning: Fyrir ofan skrifborð í svefnherbergjum neðri hæð 

Pera: Osram Parathom Classic A 

          LED 6W E27 warm white 

Fjöldi 2 stk 

 

Lampi nr. 9:  

Næturlýsing. Heli1 Screen 

Staðsetning: Á göngum og stiga í húsinu 

Gatamál: 75x75x85 

Spennubreytir má vera allt að 50 m frá ljósi 

Fjöldi: 6 stk 

 

Lampi nr. 10 : 

Loftljós. Lumi LED IP44 

Staðsetning: Í bílskýli, þvottahúsi og geymslu uppi 

 

 

Fjöldi: 13 stk 

 

 

Lampi nr. 11 :  

Speglaljós. Imene 6W LED 

Staðsetning: Fyrir ofan spegla í baðherbergjum 

 

Fjöldi: 2 stk 

 

 

Lampi nr. 12:  

Veggljós. Colarado 1-light.  

Staðsetning: Við rúm í svefnherbergjum 

Pera: Osram Parathom Advanced 

          LED 4,9W MR16 warm white 

Fjöldi: 4 stk 

Lampi nr. 13:  

Útiljós á vegg. 

Staðsetning: Hringinn í kringum húsið 

Pera: Osram Led Star Pin G9 

          LED 2,5W G9 warm white 

Fjöldi: 5 stk 

 

Lampi nr. 14:  

Útiljós í skyggni. Circolo LED IP65 

Staðsetning: Í skyggni fyrir utan útidyrahurð og bílskýlishurð 

Fjöldi: 2 stk 

 

 

 

Lampi nr. 15:  

Hangandi ljós. Rondo 250 

Staðsetning: Í stiga 

Pera: Osram Parathom Classic Globe 

          LED 9W E27 warm white 

Fjöldi: 1 stk 

Loftnetskerfi  

Almenn atriði 

Verktaki skal leggja til og setja upp loftnetskerfi fyrir bygginguna. Verktaki skal leggja 
til og kosta alla vinnu og búnað sem þarf til að skila öllum lögnum og búnaði, sem þurfa 
að koma samkvæmt teikningum og nánari lýsingu hér á eftir. Miðað er við 
fullfrágenginn búnað, prófaðan og úttekinn.  

 
Í smáspennuskáp skal nauðsynlegum deilum og mögnurum komið fyrir. Frá 
smáspennuskápum skal síðan leggja dreifistrengi að tenglum. Allir strengir og annar 
tengdur búnaður skal uppfylla eftirfarandi staðlana, ÍST EN 50083 1 -10 og ÍST EN 50117 
1 -6. Með tilboði skulu fylgja gögn frá framleiðendum því til staðfestingar. 
Tækniupplýsingar um búnað skal fylgja með tilboði þannig að verkkaupi geti metið 
gæði búnaðar.  Magnarar og deifiliðar skulu settir eftir þörfum. Verkkaupi skal  skila 
inn í verklok endanlega rásmynd af kerfinu ásamt mæliniðurstöðum. 

Magnarar  

Verktaki skal útvega, setja upp, tengja og stilla magnara í stofnskáp og 
smáspennuskápa eftir þörfum þannig að styrkur tengla sé eðlilegur. Magnarar skulu 
magna á tíðnibilinu 47-862 MHz. Mögnun (gain) magnara skal vera 10 – 30 dB. 
Útgangur magnara skal geta skilað (þolað) styrk á bilinu 114 – 120 dBµV (60 dB IMD 
2nd order). “Return loss” skal vera meira en 15 dB. Magnarar skulu hafa innbyggðan 
tíðnijafnara (equalizer) sem jafnar tíðnistyrk á tíðnibilinu 47 MHz – 860 MHz. Magnarar 
skulu hafa innbyggðan spennugjafa með fæðuspennu 230 V. Magnarar skulu vera með 
F-tengjum.  

  

Deyfiliðir  

Verktaki skal koma fyrir deyfiliðum fyrir í loftnetslögnina eftir þörfum þar sem það er 
nauðsynlegt vegna of mikil styrks (85 dBµV ) og þar sem styrkurinn hefur áhrif á gæði 
myndar. Deyfiliðar eru ekki sýndir á teikningum en þeim skal bætt inn í eftir þörfum. 
Deyfiliðir skulu vera með F-tengjum.  

Deilar  

Verktaki skal útvega og tengja deila í skápa eftir þörfum   - sjá teikningar og rásmynd).   
Gegnumgangsdeyfing skal ekki vera meiri en 4dB fyrir tveggja útganga deila, 7 dB fyrir 
þriggja útganga deila og 8-10 dB fyrir fjögurra útganga deila. Deilar skulu vera með F-
tengjum.    

Coax strengir  

Verktaki skal leggja til  og full ganga frá coaxstrengjum samanber teikningar, magnskrá 
og rásmynd kerfis  Strengir skulu lagðir í strengjastiga, dregnir í pípur eða tenglarennur 
eftir þörfum.  Strengir skulu vera 75 ohm og  tvískermaðir    Deyfing strengja skal ekki 
vera meiri  en 16-18 dB/100m við 800 MHz tíðni og skermdeyfing þeirra meiri en 90 dB 
á tíðnibili 470 MHz -860 MHz. Farið skal eftir fyrirmælum framleiðenda varðandi 
beyjuradíus strengja.   

Loftnetstenglar  

Verktaki skal útvega, setja upp og tengja loftnetstengla samkvæmt teikningum. 
Loftnetstenglar skulu vera tvöfaldir þ.e annar fyrir sjónvarp en hitt fyrir útvarp. 
Útgangsdeyfing tengla má ekki vera hærri en 4 dB. Minnsti styrkur myndmerkis frá 

tengli ekki undir 65 dBuV og ekki meiri en 85 dBuV. Merkja skal loftnetstengla 
samkvæmt teikningum.  
 
Magnskýringar:  
Í magntölum er búnaður talin í stykkjum af teikningu. Innifalið í einingarverðum skal 
m.a. vera eftirfarandi: Efnisverð og tenging loftnetstengla auk merkinga. Dósir fyrir 
tengla í gólfdósum skulu vera innifaldar í einingarverði tengils.  

Deilihönnun  

Verktaki skal skila til verkkaupa áður en verkið hefst deilihönnun loftnetskerfisins  
sem tekur mið af búnaði og strengjum sem verktaki leggur til verksins. Kerfismynd  
sem fylgir með verklýsingu þessari sýnir hvernig verkkaupi óskar eftir að loftnetskerfið 
verði. Ef búnaður sem verktaki býður hentar ekki þessari uppbyggingu skal verktaki 
koma með tillögu að nýrri deilihönnun sem byggir á hans kerfi til samþykktar af 
verkkaupa. Deilihönnun skal vera kerfismynd af því loftnetskerfi sem verktaki bíður þar 
sem fram kemur tegund búnaðar, mögnun og deyfing hans og tegund strengja  og 
deyfing.     
 
Magnskýringar:  
Í magntölum er deilihönnun talin sem heild. Innifalið í verði deilihönnunar skal m.a. 
vera eftirfarandi: Tillaga og teikningar af deilihönnun, tillaga og teikningar af uppröðun 
búnaðar í skápa.  
 

Mælingar 

Verktaki skal framkvæma allar nauðsynlegar mælingar í verklok áður en verki er skilað.  
Skýrslu um niðurstöðu mælinga skal skilað til verkkaupa. Að því loknu fer fram 
lokaúttekt á verkinu.  Mælingar skulu gerðar með viðurkenndum mælitækjum, 
tíðnisvið 47-860Mhz.  Gera skal loftnetsmælingar með viðurkenndum mælitækjum á 
tíðnibilinu 47 MHz – 860 MHz. Mæla skal styrk merkis við endatengla,  S/N hlutfall,  
deyfing í strengjum og return loss strengja. 

 
Magnskýringar:  
Í magntölum eru mælingar taldar sem heild. Innifalið í verði prófana, mælinga og 
mælingaskýrslna skal m.a. vera eftirfarandi: Mæla upp og prófa allt loftnetskerfið og  
gera mælingaskýrslu, og sannreyna mælingar í prófunarskýrslu. Skila mælingarskýrslu 
til verkkaupa á skriflegu (pappír) og tölvutæku formi.   

Öryggiskerfi (þjófaviðvörunarkerfi) 

Almenn atriði 

Setja skal upp, útvega og tengja öryggiskerfi í bygginguna samkvæmt lýsingu þessari 

og teikningum. Setja skal upp hreyfiskynjara, talnaborð til tengingar/aftengingar á 

kerfi, sírenur, og stjórnstöð. Stjórnstöð skal hafa eftirfarandi eiginleika.  

legan fjölda inn- og útganga  

 

 

Verktaki skal ganga frá kerfinu í fullkomnu lagi. Verktaki ásamt innflytjanda 

(umboðsmanns) á kerfinu skal í verklok skila inn úttektarskýrslu og yfirlýsingu frá 

úttektaraðilum um að kerfið vinni óaðfinnanlega. Allar tengingar og frágangur skal vera 

í fullkomnu lagi og í samræmi við meðfylgjandi teikningar og verklýsingu. Í verklok skal 

verktaki sjá til þess að stjórnstöðin verði tengd í gegnum símakerfið til   vaktstöðvar sem 

verkkaupi tilgreinir nánar. Verktaki skal útvega búnað til tengingar og kosta þá tengingu 

að fullu. Öll vinna skal framkvæmdar undir handleiðslu innflytjanda eða þjónustuaðila 

hans. Innflytjandi eða þjónustuaðili hans skal sjá um allar tengingar búnaðar í stjórnstöð, 

og sjá um endanlega virknisúttekt í verklok. 

Með tilboði skal fylgja með listi yfir a.m.k. 6 kerfi sömu gerðar, uppsettum hér á landi. 

Stjórnstöð 

Stjórnstöðin skal hæfa þeim fjölda vaktskynjara sem eru í húsinu. 

Allar skýringar og merkingar skulu vera á íslensku. Við bilun í kerfinu skulu boð um það 

koma fram í stjórnstöð, vaktstöð öryggisþjónustu og sírenur hringja.   

Rafgeymar og hleðslutæki fyrir kerfið skulu vera viðhaldsfríir þurrgeymar og halda 

kerfinu gangandi í a.m.k. 24 klst. fari veituspenna af kerfinu. Rafgeymum skal komið fyrir 

í tengikassa við stjórnstöð eða í henni sjálfri. 

Verktaki skal sjá um tengingu kerfisins við vaktstöð öryggismiðstöðvar sem  verkkaupi 

tilgreinir. Verktaki skal útvega nauðsynlegan búnað til að tenging geti átt sér stað 

t.a.m.  upphringibúnað  (mótald) og annan nauðsynlegan búnað sé hann ekki 

innbyggður í stjórnstöð kerfisins. Verktaki skal leggja símalínu frá stjórnstöð að 

tengigrind síma og tengja í báða enda.   Verktaki prófar og sannreynir að samskipti 

séu í fullkomnu lagi. 

 

Magnskýringar:  
Magntölur er fullfrágengin stjórnstöð uppsett, tengd, forrituð og prófuð. Kerfi 

endanlega tengt við stjórnstöð öryggismiðstöðvar prófað og samskipti 

úttekin.Hleðslubúnaður og rafhlöður skulu innifaldar í þessum verklið. Innfalið allt 

nauðsynlegt smáefni til að full ganga frá verkinu. kerfið  

Skynjarar 

Í húsið skulu settir upp hreyfiskynjarar skv. teikningum. Hreyfiskynjarar skulu vera 

sambyggðir innrauðir/örbylgjuskynjarar af viðurkenndri gerð, með stillanlegri 

vaktfjarlægð. Liðamótafesting við vegg skal fylgja hverjum skynjara. 

 

Magnskýringar:  
Magntölur er fullfrágenginn skynjari, uppsettur, tengdur og prófaður samanber 

lýsingu hér að ofan.   

Sírena. 

Verktaki skal koma fyrir viðurkenndum sírenum samkvæmt teikningu. Við merki frá 

stjórnstöð  skal sírenan gefa merki. Hljóðstyrkur við sírenu sé 120dB,  mælt í eins metra 

fjarlægð frá stjórnstöðinni á tíðninni 500- 1000Hz. Hringingin skal vera stöðug og 

frábrugðin hringingu brunabjallna.  

 

Magnskýringar:  
Magntölur er fullfrágengin sírena, uppsett, tengd og prófuð samanber lýsingu hér að 

ofan.   

Strengir 

Strengir að skynjurum, handboðum og bjöllum skulu valdir með tilliti til þess kerfis sem 

í boði er, samkvæmt fyrirskrift og tilmælum framleiðanda. Skynjarar skulu 

stjörnutengdir frá stjórnstöð þ.e. einn strengur að hverjum skynjara. 

 

Magntölur 

Strengir eru metrar mældir af teikningum og einlínumyndum. Innifalið  er ídráttur, 

lagning, benslun við stiga eða tæki tæki o.s.frv. endabúnaður, tengingar fylgja 

viðkomandi endabúnaði.  

 

Úttekt og prófanir 

Í verklok skal verktaki taka út kerfið ásamt innflutningsaðila (þjónustutaðila) kerfisins. 

Prófa skal alla virkni kerfisins, s.s. skynjara og bjöllur ásamt samskipti búnaðar við 

slökkvistöð. Verktaki skal afhenda verkkaupa skriflega yfirlýsingu um úttekt og virkni 

kerfisins, undirritað af verktaka og innflutningsaðila. Handbók með leiðbeiningum á 

íslensku skal fylgja með, í tveimur eintökum. Verktaki lætur fulltrúa verkkaupa vita 

með nægum fyrirvara hvenær úttekir verða þannig að fulltrúi verkkaupi geti verið 

viðstaddur þegar úttektir og prófanir fari fram. 

Magntölur 

Magntölur er kerfið endanlega tengt úttekið af þjónustuaðila og hönnuði, tilkynnt til 

eldvarnareftirlits og úttekið.  

  

Tölvu- og símalagnir 

Almennt 

Miða skal við að lagnir, tenglar, tengiefni og tengisnúrur uppfylli Cat.5 Class E staðlinn, 

ISO 11801 - Editon 2. Mælingar skulu gerðar með mælitækjum sem uppfylla 

ofannefndar kröfur. Allur búnaður s.s. strengir, tenglar og tengibúnaður skal vera frá 

sama framleiðanda. Þess er krafist að sá verktaki sem vinnur verkið sé sérhæfður 

tölvulagnaverktaki er hafi tilskilin leyfi framleiðanda tölvulagnakerfa til uppsetninga 

og tenginga slíkra kerfa. 

Tölvu- og símatenglar  

Verktaki skal tengja alla 8 víra dreifistrengi inn á pinna RJ-45 tengilsins skv. EN 50173 

staðli. Litaröð skal vera skv. TIA/EIA 568B staðlinum. Verktaki skal útvega, setja upp, 

merkja, prófa og tengja alla tölvu- og símatengla samkvæmt teikningum. Gerð 

tenglanna skal vera RJ45 og eru tveir tenglar í hverju loki þar sem við á.  

Innlagnaefni síma/tölvutengla skal vera sömu gerðar og aðrir rofar og tenglar þ.e. 

sama lína frá sama framleiðanda í sama lit.  

 

Magntölur 

Magntala er fjöldi tengdra og frágenginna tengla skv. lýsingu og teikningum. 

Strengir og krosstengisnúrur  

Verktaki skal sjá um tengingu allra strengenda og ganga frá öllum endum stengja bæði 

i tenglum og í tengiskápum. Verktaki skal útvega og leggja alla strengi eins og fram 

kemur á teikningum og verklýsingu. Verktaki skal sjá um góðan og fagmannlegan 

frágang strengja í rafstokkum. Allir strengir skulu vera í einni lengd milli tengistaða án 

samsetningar. Verktaki skal sjá um tengingu allra strengenda og ganga frá öllum endum 

strengja bæði í tenglum og í tengiskápum.  Ganga skal frá öllum strengendum með 

togfestum. Þar sem tölvu- og símastrengir í rennum koma að tenglum skal alltaf taka 

slaufu á lögnina þannig að mögulegt sé að færa tengilinn sem lögnin tengist í a.m.k. 1 

m í báðar áttir. 

 

Dreifilagnir  

Verktaki skal útvega, leggja, merkja, prófa og tengja alla dreifistrengi fyrir tölvu- og 

símakerfið frá tengiskápum að vinnustöðvum.  Lagnaleiðir koma fram á teikningum. 

Dreifistrengirnir skulu vera óskermaðir (UTP) og uppfylla kröfur verkkaupa um 

flutningshraða og uppfylla kröfur staðla.    

 

Magntölur 

Strengir eru metrar mældir á teikningu dregnir í rör eða lagðir á bakka/stiga, ásamt 

benslum. 

 

Krosstengisnúrur  

Verktaki skal útvega krosstengisnúrur í passandi lengdum eftir uppröðun í tengiskápa. 

Fjöldi krosstengisnúranna kemur fram í tilboðsskrá. Krosstengisnúrurnar skulu vera 

óskermaðar og uppfylla kröfur verkkaupa um flutningshraða og uppfylla kröfur staðla. 

Um er að ræða eftirfarandi gerðir snúra: Í tengiskápum skulu notaðar RJ45 

krosstengisnúrur. Útvega skal mismunandi litar snúrur eftir hvort um er að ræða 

tengingar fyrir tölvur eða síma. Krosstengisnúrurnar eru stykki samkvæmt magnskrá og 

ofangreindri lýsingu.    

 

Magntölur 

Snúrur eru stykki samkvæmt tilboðsskrá og ofangreindri lýsingu. 

 Merkingar  

Innifalið í verkinu skulu vera allar merkingar strengja og búnaðar.  Allar merkingar skulu 

vera varanlegar og skal verktaki fá samþykki fyrir gerð merkja og frágangi. Tengla, 

strengi og tengla í krosstengiskápum skal merkja með tengilnúmerum sem koma fram 

á grunnmyndum.  Strengir milli skápa skulu merktir þannig að það sjáist hvar þeir eru 

tengdir í hinn endann. Nota skal mismunandi liti í merkingum tengipanila til að gefa til 

kynna hvar hinn endi strengsins er tengdur.  Merkispjöld tengla í stokkum skulu gerð 

með t.d. Brother merkiborða og skal verktaki fá samþykki fyrir útfærslu 

merkingarinnar. 

 

Magntölur 

Magntala er heild.  Miðað er við fullmerktan búnað, efni og vinna samkvæmt 

ofannfendri lýsingu. 

Prófanir og mælingar 

Verktaki skal í lok verks prófa UTP tengikerfið með mæli af “Level 3” gerð þar sem mælir 

skal stiltur á “Class E Permanent Link” og prófað eftir þeim hugbúnaði en ekki með 

sérhæfðum hugbúnaði frá framleiðanda lagnakerfis. Verktaki skal prófa allar lagnir og 

búnað áður en afhending verksins og úttekt fer fram. Í prófununum skal fullreyna með 

mælingum að lagnir séu heilar, rétt tengdar og að kröfur um gagnaflutning séu 

uppfylltar. Prófunarskýrslur skulu hluti handbókar. 

Bæði skulu koparlagnir (channel mæling) sem og ljósleiðaralagnir (prófa skal ljósleiðara 

með 850nm eða 1300nm með OTDR mælingu) prófaðar samkvæmt stöðum um Gigabit 

Ethernet. Prófanir og mælingar eru heild skv. ofangreindri lýsingu. 

 

Magntölur 

Magntala er heild samkvæmt lýsingu hér að ofan 

Lokaorð 

Markmiðið með þessu verkefni var að fullgera allar raflagnateikningar og hanna lausnir á 

óskum verkkaupa á Hvolstún 17.  

 

Hönnunin gekk vel og var margt gert í samráði við verkaupa og arkitekt. Búið var að ákveða að 

rafmagnstafla yrði staðsett í suðausturhorni bílskúrsins áður en hönnunin var farin af stað. 

Einhverjar lagnir þurfa að vera í gólfum þar sem eldavél er staðsett í eyju og veggur í stofu nær 

ekki alla leið uppí loft. Ákveðið var að vera að mestu leyti með hangandi lampa yfir borðum og 

spot ljós í kring í stóru rýmunum. Á göngum var ósk verkkaupa að fá ratljós og einnig eru þar 

loftljós líka. Lýsing í eldhúsinnréttingu á eftir að taka breytingu þar sem hún er ekki eins og á 

núverandi teikningu. Eins og áður var sagt er húsið ennþá á byggingarstigi og eiga eflaust eftir 

að koma margar breytingar sem tekið verður á.  

 

Vel gekk að finna lampa og perur sem stóðust þær kröfur sem settar voru í byrjun verkefnisins. 

Allir lampar eru með LED búnaði eða gert ráð fyrir LED perum sem minnkar orkunotkunina 

töluvert. Allir lampar voru valdir hjá Rafport og Johann Rönning. 

 

Höfundur hafði gaman af þessu verkefni og lærði mjög mikið. Bæði að ljóshönnum sem og 

almennri raflagnahönnun í einbýlishúsi. Telur höfundur sig vera komin með ágætis tök á 

teikniforritinu Autocad sem hann öðlaðist að öllu náminu í Iðnfræðinni og eftir þetta 

lokaverkefni. Nýttust gamlar teikningar sem hann hafði gert áður í náminu til að skoða og nota 

við þetta verkefni.  Nýttist iðnfræðinámið í heild sinni mjög vel við lausn á þessu verkefni. Var 

allt verkefni unnið eftir skipulagi sem höfundur lærði í náminu og þá voru öll gögn sett upp í 

möppu skúlptúra. Að því leyti var auðveldara að vinna verkefnið þar sem öll gögn voru á sínum 

stað og aðgengileg.  

Viðauki: Teikningasett: 

